
უკვე ერთი წელია, რაც ქართულმა სამედიცინო 
საზოგადოებამ უკანასკნელ გზაზე გააცილა ზოგადი 
და ონკოქირურგიის თვალსაჩინო წარმომადგენელი, 
პროფესორი ბაადურ მოსიძე. იგი გახლდათ საქართვე­
ლოს ქირურგთა ასოციაციის დამფუძნებელი, წევრი და 
პრეზიდენტი, ვახტანგ გორგასლის III ხარისხის ორდენის 
კავალერი, აკად. გრიგოლ მუხაძის და ღირსების მედლე­
ბის მფლობელი. 2017 წლიდან იგი იყო გრიგოლ მუხა­
ძის საქართველოს ქირურგთა ასოციაციის საპატიო 
პრეზიდენტი, გამგეობის წევრი. 

ბატონი ბაადური დაიბადა 1947 წელს სოხუმში. 
1965 წელს ჩაირიცხა ლუგანსკის სახელმწიფო სამედი­
ცინო ინსტიტუტის სამკურნალო ფაკულტეტზე, 1968 
წლიდან კი სწავლა გააგრძელა თბილისის სახელმწიფო 
სამედიცინო ინსტიტუტში, რომლის დამთავრების შემ­
დეგ ქირურგის კარიერა სოხუმის რესპუბლიკურ საავად­
მყოფოში დაიწყო.

გახსენება

პროფესორი  
ბაადურ მოსიძე

1975-1977 წლებში გაიარა კლინიკური ორდინა­
ტურა ლენინგრადის ნ.ნ. პეტროვის სახელობის სამეცნიე­
რო-კვლევით ონკოლოგიურ ცენტრში.

მას შემდეგ იგი მოღვაწეობდა საბჭოთა კავშირის და 
საქართველოს მრავალ კლინიკაში, როგორც ზოგადი 
ქირურგი და ონკოქირურგი.

1989-2022 წლებში იყო საქართველოს სახელმწიფო 
სამედიცინო აკადემიის ონკოლოგიის კათედრის გამგე.

1993-1996 წლებში გახლდათ აკადემიკოს ნიკოლოზ 
ყიფშიძის სახელობის ცენტრალური საუნივერსიტეტო 
კლინიკის კლინიკური დირექტორი და ასევე, თორაკო-
აბდომინური განყოფილების გამგე.

1996-2009 წლებში იგი მოღვაწეობას აგრძელებს 
კ.ერისთავის სახელობის ექსპერიმენტული და კლინი­
კური ქირურგიის ინსტიტუტის დირექტორის თანამდე­
ბობაზე.

2009 წლიდან იგი მაღალი სამედიცინო ტექნოლო­
გიების ცენტრი, საუნივერსიტეტო კლინიკის კლინიკური 
დირექტორი და ქირურგიის განყოფილების ხელმძღვა­
ნელი გახლდათ.

ამავე პერიოდში იგი აქტიურად მოღვაწეობს აკადე­
მიურ სარბიელზე და არის თბილისის სახელმწიფო 
სამედიცინო უნივერსიტეტის ქირურგიის №3 დეპარტა­
მენტის ხელძღვანელი.

მისი სამეცნიერო ნაღვაწი მეტად შთამბეჭდავი და 
მრავალფეროვანია:

1979 წელს დისერტაცია მედიცინის მეცნიერებათა 
კანდიდატის ხარისხის მოსაპოვებლად თემაზე – „მსხვი­
ლი ნაწლავის პირველადი მრავლობითი ავთვისებიანი 
სიმსივნეების კლინიკა“.

1988 წელს მიენიჭა მედიცინის მეცნიერებათა დოქ­
ტორის ხარისხი და პროფესორის წოდება ნაშრომისთვის 
– „სწორი ნაწლავის კიბოს გაუმჯობესებული მკურნალო­
ბის მეთოდები (ქიმიოთერაპია და ოპერაციული მკურნა­
ლობა).

ბატონი ბაადური იყო 86 სამეცნიერო პუბლიკაციის 
და 4 რაციონალიზატორული წინადადების ავტორი. მათ 
შორის აღსანიშნავია თეძო-ბრმა ნაწლავის სარქველის 
უკმარისობის კორექციის ქირურგიული ხერხი, გასტრო­
ენტეროანასტომოზის ფორმირების ორიგინალური მე­
თოდი და სხვ.

2020 წელს გამოიცა ბაადურ მოსიძის მონოგრა­
ფია: „მსხვილი ნაწლავის პირველადი მრავლობითი სიმ­
სივნეები“.

წარმოუდგენლად რთული და უამრავი გამოწვევებით 
არის სავსე ქირურგის ცხოვრება. მითუმეტეს, ლიდერის 
მოღვაწეობა. მაგრამ ამ ყველაფრის მიუხედავად ბატონ­
მა ბაადურმა შექმნა არაჩვეულებრივი ოჯახი, აღზარდა 
ღირსეული შვილები, შვილიშვილები.

გვინდა, პატივი მივაგოთ ბაადურ მოსიძის ნათელ 
ხსოვნას. ღმერთმა დაუმკვიდროს მარადიული სასუფე­
ველი იქ, სადაც მართალნი განისვენებენ!

პატივისცემით,
გრ. მუხაძის საქართველოს გირურგთა ასოციაციის გამგეობა,

